
KOMMUNUR

Eftir ætlanunum verður fast samband millum Sandoynna og Streymoynna 
– og tað fer at fylla nógv í komandi valskeiðinum

Árni Gregersen

– Tað er heilt greitt, at 
fyrireikingarnar til fasta 
sambandið millum Sand­
oynna og restina av megin­
økinum fara at hava hægstu 
raðfesting í komandi val­
skeiðnum.

Brandur Sandoy, borg­
arstjóri í Sands kommunu, 
er ikki í iva, tá ið hann 
verður spurdur um, hvat 
verður størsta uppgávan 
hjá nývalda bygdaráðnum, 

sum skal taka við leiðsluni 
1. januar 2017.

– Nei, tað er onki at ivast 
í. Kommunan má fyrireika 
seg til, at hon fer at vaksa 
og at hon samstundis tí 
noyðist at fyrireika seg til 
at loysa tær uppgávur, sum 
fylgja við, tá ið vit gerast 
fleiri í kommununi, sigur 
hann.

Sands kommuna hevur 
góðar 500 íbúgvar sum er. 
Kommunan er  væl fyri 
á skúlaøkinum, har ein 

rímuliga nýggjur skúli er 
til yngru børnini á Sandi og 
gott pláss er í Meginskúlan­
um til størru næmingarnar.

– Ja, á skúlaøkinum 
hava vit pláss at vaksa 
rættuliga nógv uttan at 
neyðugt er at gera nógvar 
íløgur. Viðvíkjandi barna-
ansingini, so hava vi pláss 
til nøkur afturat, men eitt 
nýtt bygdaráð má av álvara 
hugsa um, um núverandi 
stovnurin skal útbyggjast 
– ella vit skulu byggja ein 

nýggjan ansingarstovn, 
sigur borgarstjórin á Sandi.

Grundstykkir
Ein fortreyt fyri tilflyting 
er, at atgongd er til hús ella 
grundstykkir.

Á Sandi hevur so at 
siga ongin nýbygging  av 
sethúsum verið í mong 
ár. Eftirspurningurin eft­
ir grundstykkjum hevur 
heldur ikki verið, men hetta 
er nakað, sum væntandi 
broytist, nú fasta samband­

ið er í eygsjón.
– Vit hava avgjørt at 

gera sjey grundstykkir 
byggibúgvin nú, men tað 
er neyðugt at vit hyggja 
longur fram og gera 
fleiri útstykkingar, sigur 
Brandur Sandoy.

Bæði hann og mong onn­
ur vænta, at tá ið fasta sam­
bandið er veruleiki, so flyta 
fólk í Sandoynna. 

Farleiðin til Havnar 
gerst stutt og tað fer væl 
at bera til at búgva í Sand­

oynni og arbeiða í Havn.
Mong gera tað longu í 

dag, men nú eru tey noydd 
at ferðast við ferjuni mill­
um Gomlu Rætt og Skopun. 
Tað ger, at farleiðin er 
minni fleksibul enn tá ið 
fasta sambandið kemur.

– Ja, vit gleða okkum til 
at bjóða tilflytarum væl­
komnum higar til okkara á 
Sandi, sigur Brandur Sand­
oy.

Fasta sambandið fer at fylla nógv

Listi A vann meirlutan og 
valdi Brandur Sandoy til 
borgarstjóra.

Hann er 43 ára gamal, 
giftur og eigur trý børn. Tá 

ið valskeiðið er runnið, so 
hevur hann verið borgar­
stjóri í sjey ár.

Hann stillar uppaftur 
til komandi val.

Brandur Sandoy hevur 
eisini sitið fýra ár í Løg­
tinginum, har hann hevur 
umboðað Fólkaflokkin.

Sammanleggingin
av kommunum 
sovnað
Onki røkist fyri í løtuni, at kommunurnar í 
Sandoynni verða lagdar saman í eina

Árni Gregersen

Fýra kommunur eru í Sand­
oynni umframt Skúvoy.

Tær eru allar smáar og 
telja tilsamans um 1250 
íbúgvar.

Sjálvt við einari saman­
legging hevði ikki verið talan 
um nakra stóra kommunu, 
men tað er heldur onki sum 
bendir á, at kommunurnar 
fara at leggja saman í nærm-
astu framtíð.

Fólkaatkvøðan fyrst í 
seinasta løgtingsvalskeiði 
um samanlegging vísti, at 
sandingar søgdu ja tl saman-
legging, meðan borgararnir í 

hinum fýra kommununum 
søgdu nei.

– Tað er tí heldur onki í 
dag, sum bendir á, at nakrir 
tankar um at leggja saman 
trívast. Eg haldi vit meira 
kunnu siga, at hetta er ein 
spurningur, sum er sovnaður 
eftir fólkaatkvøðuna, sigur 
Brandur Sandoy, borgar­
stjóri á Sandi.

Gott samstarv
Hóast talan er um fimm 
kommunur og onki bein­
leiðis ynski er um saman­
legging, so er tað eydnast 
væl við samstarvi í oynni.

Meginskúlin er helst 

besta dømi, men fyri kort­
um er Barnaverndin og 
eldrarøktin eisini vorðin ein 
fastur partur av hesum sam­
starvi.

– Eg tori at siga, at hetta 
við eldrarøktini er eydnast 
sera væl og samstarvið virk­
ar væl, sigur Brandur Sand­
oy.

Hann og flestu onnur í 
bygdaráðunum í oynni duga 
væl at síggja, at við teimum 
alt størri uppgávunum, sum 
kommunurnar fáa, so er 
neyðugt við enn meira sam­
starvi.

Kommunan hevur fylgt hampuliga væl við, men eitt stórt arbeiði er eftir at gera. 
Ein milljón erbrúkt uppá kloakkirnar, men har skal nógv gerast afturat

Bygdaráðið á Sandi, sum leggur 
frá sær 31.desember í ár

Kommunuskrivstovan á Sand
 (mynd: sandoyggin.fo)


